
Izjava OHR-a na konferenciji
za  medije  međunarodnih
organizacija u Mostaru
Građani imaju pravo očekivati od vlade garancije o ispravnosti
hrane

Viši zamjenik Visokog predstavnika Werner Wnendt prisustvovat
će danas potpisivanju Memoranduma o razumijevanju u zgradi
zajedničkih  isnstitucija  u  Sarajevu.  Memorandum  o
razumijevanju  potpisuju  MOFTER  i  američka  nevladina
organizacija  Partneri  za  razvoj.  On  će  potpomći  uspostavu
boljeg sistema pregleda životinja na graničnim prelazima  u
Bosni i Hercegovini.

Ambasador Wnendt će istaknuti: CITAT: “ Ispravnost hrane je
osnovno pravo. U svakom društvu građani imaju pravo očekivati
da njihova vlast ima spremnost i mogućnost osigurati da se
integritet  lanca  ishrane  adekvatno  regulira  i  striktno
održava. No, do sada vlasti u Bosni i Hercegovini nisu bile u
stanju garantirati ispravnost hrane. Ovo je krupan – vjerujem
da ga s pravom možemo nazvati skandalozan – propust.” ZAVRŠEN
CITAT.

Dobra  vijest  je  to  što  se  ovom  propustu  sada  pristupa.
Današnji  memorandum  može  se  smatrati  sastavnim  korakom  u
stvaranju  adekvatnog  režima  ispravnosti  hrane  u  Bosni  i
Hercegovini. Od ovoga će imati koristi svaki čovjek, žena i
dijete koji žive u ovoj zemlji.

Na  ovo  bi  se  također  trebalo  gledati  u  kontektsu  reforme
bosanskohercegovačke  carinske  službe,  ključnog  elementa  na
putu BiH ka evropskim integracijama.

